
Geirfa Parôl
Dedfryd benodol – dedfryd â dyddiad terfynol wedi ei benderfynu, pan fydd y carcharor yn cael ei ryddhau o'r carchar gydag amodau trwydded.
Coflen – casgliad o wybodaeth, tystiolaeth ac adroddiadau am garcharor yw coflen.Fe'i rhoddir i ni fel tystiolaeth i'w hystyried yn ystod adolygiad parôl.
Dedfryd amhenodol (IPP/ISP) – dedfryd heb ddyddiad terfynu, sydd yn golygu bod yn rhaid i'r troseddwr aros yn y carchar nes ein bod yn fodlon bod y risg wedi lleihau'n ddigonol iddynt gael eu rhyddhau i'r gymuned.Bydd y rhan fwyaf o garchorion amhenodol yn aros ar drwydded gydol eu bywyd.Mae hyn yn golygu bod yn rhaid iddynt gadw at amodau'r drwydded a osodwyd ar gyfer eu rhyddhau.
Amodau Trwydded –  y rheolau a'r amodau y mae'n rhaid i garcharor eu cadw wrth gael eu rhyddhau o'r carchar.Byddai torri unrhyw un o'r rhain yn arwain at anfon y carcharor yn ôl i'r carchar.
Rheolwr Troseddwr (OM/Swyddog Prawf) - person proffesiynol a gyflogir gan y Gwasanaeth Prawf Cenedlaethol.Mae Rheolwyr Troseddwyr wedi eu lleoli yn y gymuned ac yn gyfrifol am reoli troseddwr os caiff ei ryddhau.Maent yn ysgrifennu adroddiad ar gyfer gwrandawiad parôl gan gyflwyno gwybodaeth ynghylch y cynnydd a wnaed, risgiau a nodir, ac yn gwneud argymhelliad i'r Bwrdd Parôl ar sail eu barn am ryddhau'r troseddwr gan ddweud a fyddai hynny'n addas.
Arolygwr Troseddwr (OS) - person proffesiynol, wedi ei leoli yn y carchar, sydd yn gyfrifol am reoli troseddwr tra ei fod yn y ddalfa.Disgwylir iddynt ysgrifennu adroddiad ynghylch ymddygiad troseddwr tra bo yn y ddalfa a'r gwaith a gwblhawyd i leihau risg, ynghyd ag argymell i'r Bwrdd Parôl pa benderfyniad y dylid ei wneud.
Panel – aelodau o'r Bwrdd Parôl sy'n gwneud y penderfyniad ynghylch y posibilrwydd o ryddhau carcharor.Gall y panel fod yn un, dau neu dri aelod.
Cadeirydd y panel – mae gan bob panel gadeirydd, sy'n gweithredu fel y prif aelod ac yn ysgrifennu'r penderfyniad.
Galw yn ôl – pan fydd rhywun yn ôl yn y ddalfa am nad ydynt wedi cydymffurfio ag amodau eu trwydded.Gallai hyn fod yn drosedd arall, neu efallai nad ydynt wedi dilyn y cyfarwyddiadau a roddwyd gan Reolwr Troseddwr.
Cynrychioliadau – llythyr neu ddatganiad yw hwn sy'n disgrifio'r cynnydd a wnaeth y carcharor yn ystod ei gyfnod yn y carchar, y canlyniad y maent am ei gael o'r adolygiad parôl, a pham y dylent weld y canlyniad hwnnw yn eu barn hwy.Gallai hyn fod wedi ei ysgrifennu gan y troseddwr ei hun neu gan eu cyfreithiwr.
Cynllun Rheoli Risg (RMP) - bydd Rheolwr y Troseddwr yn ysgrifennu cynllun rheoli risg, fel rhan o'u hadroddiad, yn nodi pa fesurau a fydd ar waith yn y gymuned i sicrhau bod risg yn cael ei reoli'n effeithiol.
Yr Ysgrifennydd Gwladol  – Yr Ysgrifennydd Gwladol dros Gyfiawnder yw gweinidog y llywodraeth sydd yn gyfriol am Y Gwasanaeth Prawf/Y Gwasanaeth Carchardai.Mae swyddogion sydd yn gweithio ar eu rhan yn darparu gwybodaeth i'r Bwrdd Parôl ar gyfer eu hadolygiad. 
Tariff – y tariff yw isafswm y cyfnod mae'n rhaid i garcharor ei dreulio yn y ddalfa.Mae adolygiad cyn-tariff yn digwydd cyn iddynt orffen eu cyfnod tariff (ni all carcharor gael ei ryddhau o'r carchar y pryd hwn), mae adolygiad ar-dariff yn digwydd pan gyflwynir y tariff, ac adolygiad ôl-dariff yn digwydd wedi i'r tariff gael ei gyflawni.
Swyddog Cyswllt y Dioddefwr – cynrychiolydd o'r Gwasanaeth Prawf Cenedlaethol, person cyswllt y dioddefwr mewn perthynas â dedfryd y troseddwr, a fydd yn egluro'r broses parôl ac yn eu helpu i ysgrifennu Datganiad Personol Dioddefwr ar gyfer gwrandawiad parôl.
Datganiad Personol Dioddefwr (VPS) – dyma'r ddogfen y mae'r dioddefwr yn ei hysgrifennu i egluro sut mae eu bywyd wedi ei effeithio gan y drosedd, a lle gallent nodi eu ceisiadau am amodau trwydded os caiff y carcharor ei ryddhau.Er enghraifft, gallant ofyn am ardal dan waharddiad o gwmpas eu cyfeiriad, fel na all y carcharor ddod i mewn i'r ardal honno. 
Tyst/tystion -  Dyma'r enw a roddir i staff carchar, swyddogion prawf, ymarferwyr iechyd a phobl broffesiynol eraill sydd wedi dod i gysylltiad â'r carcharor ac sy'n mynd i wrandawiadau llafar i roi tystiolaeth.
